
Unitatearen helburuak

· Gorputz ariketak egitteko moduak eta pertsonen ezaugarri fisikuak adirazten ikastia eta erabiltzia.

· Harridurazko eta konparaziñozko egitturak (bezala/moduan) zuzen ikastia eta erabiltzia.

 Edukixak:

· Lexikua:

· Gorputz ariketak egitteko moduak: astiro, azkar, suabe, zakar...
· Pertsonen ezaugarrixak: azkarra, motela, ariña, baldarra, trebia...
· Hizkuntza egitturak: 

· Harridurazkuak: zelako...!
· Konparaziñozkuak: –ren baiño... ago: zure baiño haundixagua.
· –ren moduan/ -ko moduan/bezala (zure bezalakua) 
Unidade didaktiko honetan proposatzen diren ariketak egokixak izan leizke Heziketa Fisikoko eta Euskarako klasietan lantzeko.

Akats batzuk 2002-2003 ikasturteko lehenengo unidadian landutakuak dira (bezala/moduan). Beste batzuk, aldiz, lehenago landutakuak dira (harridurazko egitturak). Konparaziñozko egittura lantzia, berriz, berrixa izango da. 

Gogoratu nahi dogu, berriro be, txikixekin —Haur Hezkuntzakuekin eta Lehen Hezkuntzako Lehenengo Ziklokuekin— ez dagoela hizkuntza akatsaren inguruko gogoetarik bultzatzerik, txikixak ez dabe eta mezuaren formia eta edukixa bereizten, askotan edukixa eta ekintza bera bereizten ez dittuen bezalaxe. Txikixak helduon eredua barneratuko dabe. Hemen dago gure ardura nagusietako bat: eredu egokixa eskaintzia. 

Lehen Hezkuntzako 2. eta 3. ziklokuekin eta DBHkuekin, berriz, lanketa mota bat baiño gehixago eskaintzen dogu. Horietako batzuk akatsa modu kontzientian lantzeko prestatuta dare; beste batzuk, eredu zuzenak eskaiñiko dittue (txikixendako be balixo dabenak); eta jokuen bidez, ikasittako formak erabiltzeko aukeria izango dogu.


Ariketak ikaslien edadiaren arabera sailkatuta dare. Hala ta be, sailkapen hori proposamena besterik ez da. Irakasliok dakizue, iñork baiño hobeto, zeintzuk diren zuen taldirandako ariketarik aproposenak. 

Proposamen honekin gurasuen parte hartzia lortu nahi dogunez, gurasuak egitteko ariketak be eskaintzen dira, euren formaziñua beharrezkotzat jotzen dalako. Lehen aittatu dogun bezala, umiak eredu egokixa jaso bihar dabe, bai ikastetxian eta baitta etxian be. Horretaz gain, etxian umiekin batera egitteko ariketak  izango dittue gurasuak. Horiek Berrigarako Apatxi gehigarrixan agertuko dira.

Hizkuntza tailerra:

Edade bakoitzak bere ezaugarri eta helburu propiuak dauzka. Hori dala eta, banaketa bat egin dogu eta bertan multzo bakoitzaren helburu eta ezaugarrixak agertuko dira.

1.- Haur Hezkuntza:

· Gorputz ariketak eta pertsonen ezaugarri fisikuak adirarazteko moduak ikasi eta erabiltzia.

· Harridurazko eta konparaziñozko egitturak ikasi eta erabiltzia.

Gogoratu nahi dogu, berriz be, edade honetan ez dagoela hizkuntza era kontzientian lantzeko modurik. Izan be, hizkuntza, komunikatzeko tresna bat besterik ez da. Hortaz, ez dotsegu eskatuko hizkuntzaz hausnartzia. Hizkuntza erabilli egingo dogu. Eredu zuzenak eskaintzen dotsegun neurrixan bereganatu egingo dittue forma egokixak. 

2.- Lehen Hezkuntza:

· Gorputz ariketak eta pertsonen ezaugarri fisikuak adirarazteko moduak ikasi eta erabiltzia.

· Harridurazko eta konparaziñozko egitturak ikasi eta erabiltzia.

Eguneroko jardunak, edade honetan be, hainbat aukera eskaintzen dosku eredu zuzenak erabiltzeko. Horretaz gain, hizkuntzaz eta hizkuntzaren erabillera zuzenaz jabetzen doiatzen neurrixan eredu zuzenak identifikatzera bultzatuko dittugu ikasliak. 

3.- Bigarren Hezkuntza:

· Gorputz ariketak eta pertsonen ezaugarri fisikuak adirarazteko moduak ikasi eta erabiltzia.

· Harridurazko eta konparaziñozko egitturak ikasi eta erabiltzia.

Eguneroko jardunak, edade honetan be, hainbat aukera eskaintzen dosku eredu zuzenak erabiltzeko. Horretaz gain, hizkuntzaz eta hizkuntzaren erabillera zuzenaz hausnartzeko eskatuko dotsegu.

Hemen eskaintzen dittugun ariketak irakaslion materiala osatzeko balixoko dabela uste dogu. Helburua ez da izango eskaintzen diren ariketak egittia, baizik eta lehenago aittatu diren helburuak betetzia; eta horretarako ariketak baliagarrixak izan leizkielakuan gare. 

 Ariketak

	
	EKINTZA
	KONPARAZIOA
	HARRIDURA
	BEZALA/

MODUAN
	LEXIKUA


	1
	Listorraren kantua
	
	
	
	

	2
	Hasi dantzatzen
	
	
	☻
	

	3
	Animalixak bezala
	
	
	☻
	

	4
	Amonatxo-amonatxo
	
	
	
	☻

	5
	Pasa-pasa
	☻
	
	
	☻

	6
	Etxetxo bat daukat
	
	
	
	☻

	7
	Korro korro korroan
	
	
	
	

	8
	Besua besuarekin
	
	
	
	

	9
	Abanikua
	☻
	
	
	☻

	10
	Logika jokua
	☻
	
	
	☻

	11
	Beroketa/ Dana alderantziz
	☻
	
	
	☻

	12
	Kirolari famatuari gutuna
	
	
	
	

	13
	Asmatzailliak
	
	
	☻
	

	14
	Esaldixak euskaratu
	
	☻
	☻
	☻

	15
	Okerrak zuzendu
	☻
	☻
	☻
	☻

	16
	Zelako ondo!
	☻
	☻
	☻
	☻

Gehixago eta hobeto programaren bultzatzailliak: Bergarako Udaleko Euskara Zerbitzua, Jardun euskara elkartia, San Martin eskola, Mariaren Lagundia ikastola, Aranzadi ikastola, Ipintza institutua eta Eibarko Berritzegunia.

